
Редакция бағанасы

2018 жылғы Әділет министрлігі жұмысының қорытындысы 
бойынша Министрліктің кеңейтілген алқа отырысына Вице-ми-
нистр Н.В. Панның баяндамасы

Конституциялық және әкімшілік құқық 
Л.Т. ЖАНҰЗАҚОВА Әкімшілік-процестік құқықтық қатына-

стардың ұғымы және белгілері
Т.С. НҰРЫШЕВА Әкімшілік жазаларды тағайындау және 

қолданудағы кейбір мәселелер
Т.А. ЖЕЛДЫБИНА  (Саратов қ.) Құқық теориясындағы 

зерттеулердің перспективалы бағыты ретінде заң шығару процесін 
қамтамасыз ету тетігі

М.И. ЖҰМАҒҰЛОВ, Д.М. ЖҰМАҒҰЛОВ  Мемлекеттік 
басқару саласындағы қолданыстағы ұлттық заңнамаға сәйкес «Қа-
зақстан Республикасының әкімшілік құқығы» саласының инсти-
туттарын құрылымдау жүйесін реформалау  

Азаматтық және азаматтық іс жүргізу  құқығы
М.К. СҮЛЕЙМЕНОВ Қазақстанның құқықтық жүйесіне сот 

прецедентін енгізу перспективалары
М.К. СУЛЕЙМЕНОВ, А.Е. ДУЙСЕНОВА Соттар мен 

төреліктердің өзара іс-қимылы: теория және практика мәселелері 
В.Т. ҚОНЫС, К.К. САБИРОВ, А.Т. БЕКЕН Алдын-ала 

бағаланған залалдар және олардың тұрақсыздық айыбымен ара-қа-
тынасы

Қылмыстық құқық және қылмыстық процесс
А.Н. АХПАНОВ, А.Л. ХАН Экстремизмге және терроризмге 

қарсы іс-қимылдың қылмыстық-процестік құралдарын нығайту 
туралы 

Н.А. САРТАЕВА, Н.Б. МАУЫТҚАЛИ Кәмелетке толмаған-
дардың қылмыстық жауаптылығы және оларды жазалау туралы 
халықаралық-құқықтық нормаларды Қазақстан Республикасының 
қылмыстық заңнамасына имплементациялау

Н.К. ИМАНҒАЛИЕВ, А.Т. ЗАВОТПАЕВА Мұнайды 
жымқыруі үшін жауаптылық туралы қылмыстық-құқықтық норма-
ларды жетілдіру туралы 

Т.С. ТЕМІРӘЛИЕВ, Е.А. ОМАРОВ Ақпараттық жүйелерді 
қолдану арқылы жасалған қылмыстарға қарсы іс-қимыл проблема-
лары және оларды шешу жолдары

Халықаралық құқық және салыстырмалы 
құқықтану

М.А. СӘРСЕМБАЕВ, А.Қ. ҚҰСАЙЫНОВА  Қазақстанның 
әлемдік тәжірибе аясында  халықаралық транзиттік тасымалдар 
проблемаларды заңдық түрде шешуі

В.Н. СИНЕЛЬНИКОВА  (Мәскеу қ.) Орта кәсіптік білім, 
оның негіздері: мектепке дейінгі және мектептегі тәрбиелеу мен 
білім беру

Ж.О. ҚҰЛЖАБАЕВА Меншік құқығы мен зияткерлік мен-
шікті қорғау жөніндегі Дүниежүзілік экономикалық форумның 
Бәсекеге қабілетті жаһандық индексі рейтингісі бойынша жетекші 
елдердің халықаралық тәжірибесі 

Құқықтық мониторинг
М.Қ. ЖҮСІПБЕКОВА ҚТұтынушылардың қажетті және 

анық ақпарат алуға құқықтары
Р.Е. ЖАҚЫПОВ Қазақстан Республикасындағы парламент-

тік тыңдаулар
М.И. ДЯЧУК Медиация - қазіргі заманның қажеттігі

Мемлекеттік тілдегі заң шығармашылығы практи-
касынан

М.А. АЙЫМБЕТОВ Заңнама терминдерін латын графика-
сымен жазудың кейбір мәселелері

Жас ғалым мінбері
А.М. КАЛГУЖИНОВА, С.С. СЕРІКБАЕВА  Отбасы - тұр-

мыстық қатынастар саласындағы заңсыз әрекеттер: заңнамалық 
регламенттеу және әкімшілік практика

Ә.Н. СЕЙІТОВА Тауар белгілері туралы заңнаманың даму 
тарихы

Ж.К. ҚАРАЖАНОВА Квазимемлекеттік және жеке сектор-
дағы сыбайлас жемқорлық ұғымының қалыптасуы туралы мәсе-
лесіне

Г.К. БЕЙСБЕКОВА Атқарушы билік органдарының заңға 
тәуелді актілерінің нормаларын нактылау туралы мәселесіне

Ғылыми өмір хроникасы
Тағайындалу туралы ақпараттық харбарлама
Қазақстан Республикасы Заңнама институтының Ресей ха-

лықаралық құқық қауымдастығының 62-ші жыл сайынғы жиналы-
сына қатысуы туралы ақпараттық хабарлама,  2019 жылғы 27-31 
қаңтар, Мәскеу қ.

Кітап көрмесі туралы ақпараттық хабарлама

 «Жаршының» мұрағат беттері
Ш.Ж. ТАУКЕБАЕВА  Жүргізіліп жатқан әкімшілік рефор-

малар мәнмәтініндегі билік органдары мен азаматтардың өзара 
іс-қимылының кейбір теориялық мәселелері (ҚР ЗИ Жаршысындағы 
№2(18)-2010ж. – 17-20-б.)

Н.М. ПРИМАШЕВ, А.Б. ҚАЙЖАҚПАРОВА З.ғ.к. Ш.Ж. Тау-
кебаеваның «Жүргізіліп жатқан әкімшілік реформалар мәнмәтінін-
дегі билік органдары мен азаматтардың өзара іс-қимылының кейбір 
теориялық мәселелері»  ғылыми жарияланымына қайта оралғанда

Есімнама
Қазақстанның заң ғылымы «алтын қорының» қазынасы 

(З.ғ.д., профессор С.М. Рахметовтің 70 жасына орай) 
Қазақстандық құқық философиясы (З.ғ.д., профессор Ж.С. 

Елубаевтың 65 жасына орай)

ОӘЖ 343.3

КВАЗИМЕМЛЕКЕТТІК ЖӘНЕ ЖЕКЕ СЕКТОРДАҒЫ 
СЫБАЙЛАС ЖЕМҚОРЛЫҚ ҰҒЫМЫНЫҢ 
ҚАЛЫПТАСУЫ ТУРАЛЫ МӘСЕЛЕСІНЕ

Каражанова Жанат Кокеновна
Қазақ инновациялық гуманитарлық-заң университетінің докторанты, 
Семей, Қазақстан Республикасы, 
e-mail: zhanat.karazhanova@mail.ru

Түйін сөздер:  сыбайлас жемқорлық; квазимемлекеттік сектор; жекеше сектор; сыбай-
лас жемқорлық түсінігі; сыбайлас жемқорлыққа қарсы әрекет ету.

Аннотация. Осы мақалада автор Қазақстан Республикасының квазимемлекеттік және 
жеке секторындағы сыбайлас жемқорлық ұғымы қалыптасуының өзекті сұрақтарын қара-
стырған, квазимемлекеттік және жеке сектордағы сыбайлас жемқорлыққа қарсы әрекет 
ету сұрақтарын реттейтін халықаралық-құқықтық, отандық және шетелдік құқықтық ак-
тілер талданған. Отандық заңнаманы салыстырмалы-құқықтық талдау көрсеткендей, Қа-
зақстан Республикасындағы квазимемлекеттік сектордағы сыбайлас жемқорлық анықтама-
сын беруге мүмкіндік туғызды. Квазимемлекеттік сектор субъектілері олардың басшылары 
түрінде билік органдарының субъектілері сияқты қылмыстық жауаптылыққа бірдей тар-
тылады деген қорытынды жасалған. Сондықтан, квазимемлекеттік сектор субъектілерін 
кеңейту ұсынылған, квазимемлекеттік секторда материалдық-қаржылық ресурстармен 
және мемлекеттік бағдарламалармен байланысты құрылымдық бөлімше басшыларына дейін 
қылмыстық жауаптылыққа тартылуы керек. 

Халықаралық заңнама мен шетелдік әдебиеттерді толық талдау нәтижесінде жеке 
сектор анықтамасын «көпшілікке арналған міндет» және «көпшілікке арналған қызмет» 
ұғымдарының негізінде бөліп алуға мүмкіндік туғызды.

Квазимемлекеттік және жеке сектордағы түсіністік аппаратты талдау негізінде Қа-
зақстан Республикасы квазимемлекеттік және жеке секторындағы сыбайлас жемқорлық 
анықтамасын бөліп алу мүмкін болды.

Сыбайлас жемқорлыққа қарсы әрекет ету және қылмыстық құқық бұзушылықтарды 
дұрыс саралау мақсатында автор сыбайлас жемқорлық қылмыстық құқық бұзушылықта-
рын бір тарауға «Сыбайлас жемқорлық қылмыстық құқық бұзушылықтары» деген атаумен 
қосуды ұсынып отыр.   

Автор нұсқамалары мен ұсыныстары Қазақстан Республикасының Парламентімен 
заңшығару қызметінде, мемлекеттік органдармен және қылмыстық қудалау органдарымен 
Қазақстан Республикасы квазимемлекеттік және жеке секторындағы сыбайлас жемқор-
лыққа қарсы әрекет ету бөлігінде қылмыстық заңнаманы жетілдіру бойынша ұсыныстар 
жасау барысында қолданылуы мүмкін.  Автор қорытындылары сыбайлас жемқорлыққа қар-
сы әрекет ету және қылмыстық жауаптылыққа тарту саласында заңнаманы жетілдіруге 
бағытталған.  

К ВОПРОСУ О СТАНОВЛЕНИИ ПОНЯТИЯ 
КОРРУПЦИИ В КВАЗИГОСУДАРСТВЕННОМ 

И ЧАСТНОМ СЕКТОРЕ

Каражанова Жанат Кокеновна
Докторант Казахского гуманитарно-юридического 
инновационного университета, Семей, Республика Казахстан, 
e-mail: zhanat.karazhanova@mail.ru

Ключевые слова:  коррупция; квазигосударственный сектор; частный сектор; понятие 
коррупции; противодействие коррупции.

Аннотация. В настоящей статье автор рассматривает актуальные вопросы станов-
ления понятий коррупции в квазигосударственном и частном секторе Республики Казахстан, 
проанализированы международно-правовые, отечественные и зарубежные правовые акты, 
регулирующие вопросы противодействия коррупции в квазигосударственном и частном сек-

торе. Проведенный сравнительно-правовой анализ отечественного законодательства дал 
возможность определить коррупцию в квазигосударственном секторе Республики Казах-
стан. Сделан вывод, что субъекты квазигосударственного сектора в лице их руководителей 
привлекаются к уголовной отвественности, также как и субъекты органов власти. В связи с 
этим, автором предлагается расширение субъектов квазигосударственного сектора до руко-
водителей структурных подразделений, лиц связанных с государственными закупками, и лиц 
реализующих государственные программы. 

Тщательный анализ международного законодательства и зарубежной литературы дал 
возможность выделить определение частного сектора на основании понятий «публичной 
функции» и «публичной услуги». 

На основании полного анализа понятийного аппарата квазигосударственного сектора и 
частного сектора выделено определение коррупции в квазигосударственном и частном сек-
торе Республики Казахстан.

В целях противодействия коррупции и правильной квалификации уголовных правонаруше-
ний автор предлагает объединение всех коррупционных уголовных правонарушений в одну гла-
ву УК РК с наименованием «Коррупционные уголовное правонарушения».

Рекомендаций и предложения автора могут быть использованы Парламентом Республи-
ки Казахстан в законотворческой деятельности, государственными органами и органами 
уголовного преследования в разработке предложений по совершенствованию уголовного зако-
нодательства в части противодействия коррупции квазигосударственном и частном секто-
ре Республики Казахстан.   

Выводы автора направлены на совершенствование законодательства в области противо-
действия коррупции и привлечения к уголовной отвественности. 

ON THE ISSUE OF FORMATION 
OF THE DEFINITION OF CORRUPTION 

IN THE QUASI-STATE AND PRIVATE SECTOR

Karazhanova Zhanat Kokenovna
Doctoral student of the Kazakh Humanitarian Juridical 
Innovative University, Semey, Republic of Kazakhstan, 
e-mail: zhanat.karazhanova@mail.ru

Keywords: corruption; quasi-public sector; private sector; the concept of corruption; anti-
corruption.

Abstract. In this article, the author examines topical issues of the formation of the concepts of 
corruption in the quasi-state and private sector of the Republic of Kazakhstan, analyzes international 
legal, domestic and foreign legal acts regulating the issues of combating corruption in the quasi-state 
and private sector. A comparative legal analysis of domestic legislation made it possible to determine 
corruption in the quasi-public sector of the Republic of Kazakhstan. It was concluded that the subjects 
of the quasi-state sector in the person of their leaders are brought to criminal responsibility, as well as 
the subjects of the authorities. In this regard, the author proposes the expansion of the subjects of the 
quasi-public sector to the heads of departments, persons associated with government procurement, 
and those implementing government programs.

A thorough analysis of international legislation and foreign literature made it possible to single 
out the definition of the private sector on the basis of the concepts of “public function” and “public 
service”.

Based on a complete analysis of the conceptual apparatus of the quasi-state sector and the private 
sector, the definition of corruption in the quasi-state and private sector of the Republic of Kazakhstan 
is highlighted.

In order to counter corruption and the correct qualification of criminal offenses, the author 
proposes the unification of all corruption criminal offenses into one chapter of the Criminal Code of 
the Republic of Kazakhstan with the name “Corruption criminal offenses”.

Recommendations and suggestions of the author can be used by the Parliament of the Republic 
of Kazakhstan in lawmaking, government agencies and criminal prosecution agencies in developing 
proposals for improving criminal legislation in terms of combating corruption in the quasi-state and 
private sector of the Republic of Kazakhstan.

The findings of the author are aimed at improving the legislation in the field of combating 
corruption and bringing to criminal responsibility.

Заңгер-ғалымдар мен заңгер-практиктер 
арасында сыбайлас жемқорлық аясы жөнінде 
тұрақты көзқарас әлі де толық қалыптаспаған 
[1, 58 б.]. 

Алайда отандық заңнама мен шетелдік 
заңнаманы талдай көрсеткендей, сыбайлас 
жемқорлық аясы кең екенін байқауға болады. 

Қазіргі кезде ел экономикасының дамуы 
мен активтерді басқару үшін квазимемлекет-
тік жіне жекеше сектордың рөлі өте маңызды. 
Осы секторларды қолдау мақсатында жыл-
дан жылға ұлттық қордан көптеген қаражат 
бөлініп отыр, бірақ оның тиімді дамуына сы-
байлас жемқорлық әсер етеді.  

Халықаралық ұйымдардың деректері бой-
ынша квазимемлекеттік және жекеше сектор-
дағы сыбайлас жемқорлықтың қаупін оның 
мемлекеттік сектордағы ауқымдарымен толық 
салыстыруға болады1. 

Квазимемлекеттік сектор анықтамасы 
бірден бір актіде көзделмеген екен. Оның 
анықтамасын ғылыми еңбектердің бірінде ав-
торлар тобы (М.Д. Қаражанов, Ж.К. Қаража-
нова және Д.А. Жампеисов) келесідей беріп 
отыр: квазимемлекеттік сектор деп мемле-
кетпен құрылған  мемлекеттік кәсіпорындар, 
жауапкершілігі шектеулі серіктестіктер, акци-
онерлік қоғамдар, мемлекет құрылтайшысы, 
қатысушысы немесе акционері болып табы-
латын ұлттық басқарушы холдингтер, ұлттық 
холдингтер, ұлттық компаниялар, сондай-ақ 
еншілес, тәуелді және Қазақстан Республика-
сының заңнамалық актiлерiне сәйкес олармен 
үлестес болып табылатын субъектілердің қыз-
метін қамтитын бизнес секторы [2, 191 б.].

Алғаш рет заңды түрде квазимемлекет-
тік сектор субъектілері ұғымын 2008 жылғы 
4 желтоқсандағы «Қазақстан Республика-
сының Бюджет кодексі» енгізді. Бюджет ко-
дексінің 3-бабының 31-тармағына сәйкес  
«квазимемлекеттік сектор субъектілері – мем-
лекеттік кәсіпорындар, жауапкершілігі шек-
теулі серіктестіктер, акционерлік қоғамдар, 
оның ішінде мемлекет құрылтайшысы, қа-
тысушысы немесе акционері болып табыла-
тын ұлттық басқарушы холдингтер, ұлттық 
холдингтер, ұлттық компаниялар, сондай-ақ 
еншілес, тәуелді және Қазақстан Республи-
касының заңнамалық актiлерiне сәйкес олар-
мен үлестес болып табылатын өзге де заңды 
тұлғалар»2. Осы анықтамаға ұқсас мағынада 

бірақ бірдей емес анықтама «Энергия үнем-
деу және энергия тиімділігін арттыру тура-
лы» Қазақстан Республикасының 2012 жылғы 
13 қаңтардағы № 541-IV Заңының 1-бабы-
ның 2-тармағында «Мемлекеттік аудит және 
қаржылық бақылау туралы» 2015 жылғы 
12 қарашадағы № 392-V Қазақстан Республи-
касының Заңының 1-бабының 3-тармағында 
«квазимемлекеттік сектор субъектілері – мем-
лекеттік кәсіпорындар, жауапкершілігі шек-
теулі серіктестіктер, акционерлік қоғамдар, 
оның ішінде қатысушысы немесе акционері 
мемлекет болып табылатын ұлттық басқару 
холдингтері, ұлттық холдингтер, ұлттық ком-
паниялар, сондай-ақ Қазақстан Республика-
сының заңнамалық актілеріне сәйкес олармен 
үлестес болып табылатын еншілес, тәуелді 
және өзге де заңды тұлғалар», - табылады деп 
көрсетілген. Осындай заң техникасындағы 
айырмашылықтар болмау мақсатында осы заң 
актілеріндегі келіспеушілікті бірыңғай кел-
тіру қажет. Осы мақсатта «квазимемлекеттік 
сектор субъектілері» анықтамасын Бюджет ко-
дексінің 3-бабының 31-тармағына бірыңғайға 
келтіріп енгізу керек.  

Квазимемлекеттік сектор субъектілері жа-
саған сыбайлас жемқорлығы сыбайлас жемқор-
лық құқық бұзушылықтар қатарына жатады.

Квазимемлекеттік сектор субъектілерін 
мемлекеттік  мемлекеттік функцияларды 
орындауға уәкілеттік берілген адамдарға 
теңестірілген адамдарға жатқызу 2015 жылғы 
18 қарашадағы «Сыбайлас жемқорлыққа қар-
сы іс-қимыл туралы» Қазақстан Республика-
сының Заңының 1-бабының 4-тармағымен 
көзделген еді3. 

А. Шпекбаевтың өз сөзінде, осы са-
ладағы сыбайлас жемқорлық қылмыстық 
құқық бұзушылықтар санының өсуі жөнін-
де қылмыстық статистика көрсетеді. «Егер 
2016 жылы 137 қылмыс тіркелсе, 2017 жыл-
дың 4 айы бойынша 51 тіркелген, яғни 1,5 есе 
өсті. Қылмыстық статистика көрсеткендей, 
олардың 55% мемлекеттік сатып алулар са-
ласында тіркелген. Алайда, квазимемлекеттік 
сектор саласында оның көлемі 3-5 есе мемле-
кеттік сатып алулар саласынан қарағанда ар-
тық», - деп айтты4.    

Қазақстан Республикасының қылмыстық 
кодексінің 3-бабына сәйкес және «Сыбайлас 
жемқорлыққа қарсы іс-қимыл туралы» Қа-

1 Қазақстан Республикасының 2015-2025 жылдарға арналған сыбайлас жемқорлыққа қарсы стратегиясы 
туралыҚазақстан Республикасы Президентінің 2014 жылғы 26 желтоқсандағы № 986 Жарлығы. Қол жеткізу 
режимі: //http://adilet.zan.kz/kaz/docs/U1400000986

2 Қазақстан Республикасының Бюджет кодексі. Қазақстан Республикасының 2008 жылғы 4 желтоқсандағы 
N 95-IV Кодексі. Қол жеткізу режимі: //http://adilet.zan.kz/kaz/docs/K080000095_

3 «Сыбайлас жемқорлыққа қарсы іс-қимыл туралы» Қазақстан Республикасының Заңы 2015 жылғы 18 қара-
шадағы № 410-V ҚРЗ. Қол жеткізу режимі:  //http://adilet.zan.kz/kaz/docs/Z1500000410

4 Коррупция препятствует развитию квазигосударственного сектора в Казахстане. Режим доступа://https://
wfin.kz/publikatsii/item/12880-korruptsiya-prepyatstvuet-razvitiyu-kvazigosudarstvennogo-sektora-v-kazakhstane.html

зақстан Республикасының Заңының 1-бабы 
көрсеткендей сыбайлас жемқорлық қылмы-
стық құқық бұзушылықтар субъектілеріне 
ұлттық холдингтар мен компанияларда басқа-
рушылық функция атқаратын адамдар ғана 
жатады. 

Осы квазимемлекеттік сектордағы кейбір 
қызметкерлер сыбайлас жемқорлық қылмы-
стық құқық бұзушылықтар субъектілер қа-
тарына жатпайды. Алайда, осындай заңдағы 
кемшіліктер қылмыстық қудалау органдарына 
сыбайлас жемқорлық әрекеттер үшін жауап-
тылыққа тартуға мүмкіндік бермейді, яғни ай-
рықша сыбайлас жемқорлық тәуекелі болып 
табылады. Сондықтан, Қазақстан Республи-
касының қылмыстық кодексінің 3-бабының 
28-тармағына және «Сыбайлас жемқорлыққа 
қарсы іс-қимыл туралы» Қазақстан Республи-
касының Заңының 1-бабы 4-тармағына келесі 
мәтіндегі өзгерісті енгізу керек: «...квазимем-
лекеттік секторда материалдық-қаржылық 
ресурстармен және мемлекеттік бағдарла-
малармен байланысты құрылымдық бөлім-
ше басшылары». Оларға: мемлекеттік сатып 
алулармен, материалдық-қаржылық ресур-
стармен және мемлекеттік бағдарламалармен 
байланысты құрылымдық бөлімшелелер бас-
шыларын, бухгалтерлер, заңгерлер, өзге де 
қызметкерлер жатуы керек.  

Сонымен қатар, квазимемлекеттік сектор-
да сыбайлас жемқорлық тәуекелдерді азайту 
мақсатында қоғамдық бақылау мен қызмет-
керлердің 2 жылда ауысып тұру мүмкіндігін 
енгізген жөн болады.    

Квазимемлекеттік сектордағы сыбайлас 
жемқорлық мемлекеттік билік саласындағы 
сыбайлас жемқорлыққа теңелген болса, жеке-
ше сектордағы сыбайлас жемқорлық мәселесі 
толық айқындалмаған.

Жекеше сектор біздің елде жеке меншік 
саласындағы экономика секторын білдіреді, 
бірақ халықаралық-құқықтық актілерде жеке-
ше саланы жария салаға қарсы келетін саланы 
көздейді. 

Біріккен Ұлттар Ұйымының Сыбайлас 
жемқорлыққа қарсы конвенциясы 12-бабы-
ның 1-тармағына сай әрбір Қатысушы мем-
лекет өзінің ішкі заңнамасының негізгі прин-
циптеріне сәйкес жеке секторда сыбайлас 
жемқорлықтың алдын алу, бухгалтерлік есеп 
пен аудит стандарттарын күшейту және осын-

дай шараларды сақтамағаны үшін азамат-
тық-құқықтық, әкімшілік немесе қылмыстық 
санкциялардың, тиісті жағдайларда, тиімді, 
мөлшерлес және тежемелі ықпалын белгілеу 
жөнінде шаралар қолданады5. 

Біріккен Ұлттар Ұйымының Сыбайлас 
жемқорлыққа қарсы конвенциясының 21-ба-
бын талдау көрсеткендей, жекеше сектордағы 
сыбайлас жемқорлық екі нысанда болады: а) 
жеке секторды ұйымдастыру жұмысына бас-
шылық ететін немесе кез келген сапада, осын-
дай ұйымда, осындай адам немесе басқа адам 
үшін жұмыс істейтін адам өзінің міндеттерін 
бұза отырып қандай да бір әрекет немесе әре-
кетсіздік жасауымен тікелей өзі немесе дел-
далдар арқылы қандай да бір заңсыз басым-
дылыққа уәде беру, оны ұсыну немесе беру; b) 
жеке секторды ұйымдастыру жұмысына бас-
шылық ететін немесе кез келген сапада, осын-
дай ұйымда, осындай адам немесе басқа адам 
үшін жұмыс істейтін адам өзінің міндеттерін 
бұза отырып қандай да бір әрекет немесе әре-
кетсіздік жасауымен тікелей өзі немесе дел-
далдар арқылы қандай да бір заңсыз басым-
дылықты қорқытып алу немесе қабылдау6.

Біріккен Ұлттар Ұйымының Сыбайлас 
жемқорлыққа қарсы конвенциясында тікелей 
жекеше сектор анықтамасы жоқ, бірақ оның 
анықтамасын жария сектор анықтамасын тал-
дау арқылы анықтауға болады.

 Біріккен Ұлттар Ұйымының Сыбайлас 
жемқорлыққа қарсы конвенциясын 7-бабының 
1-тармағына сәйкес «Жария сектор» ретінде 
әрбір Қатысушы мемлекет тиісті жағдайларда 
және өзінің құқықтық жүйесінің негізгі прин-
циптеріне сәйкес азаматтық қызметшілердің 
және тиісті жағдайларда сайланып қойылмай-
тын жария лауазымды адамдарды жұмысқа 
қабылдау, іріктеу, қызмет өткеруі, қызметі 
жағынан өсуі және өз еркімен орнынан түсу 
сияқты жүйені құруға, қолдауға және нығай-
туға ұмтылады7.

Біріккен Ұлттар Ұйымының Сыбайлас 
жемқорлыққа қарсы конвенциясының тікелей 
мазмұнын талдау көрсетнкедей, жария сектор 
– бұл жария лауазымды тұлғалар қызметін 
қамтитын сектор. Сондықтан, жеке секторда 
жария лауазымды тұлғалар қатыса алмайды. 

Біріккен Ұлттар Ұйымының Сыбайлас 
жемқорлыққа қарсы конвенциясының 2-бабы-
ның «а» тармағына сәйкес «жария лауазымды 

5 Біріккен Ұлттар Ұйымының Сыбайлас жемқорлыққа қарсы конвенциясын ратификациялау туралы Қа-
зақстан Республикасының 2008 жылғы 4 мамырдағы N 31 Заңы. Қол жеткізу режимі: // http://adilet.zan.kz/kaz/
docs/Z080000031_

6 Біріккен Ұлттар Ұйымының Сыбайлас жемқорлыққа қарсы конвенциясын ратификациялау туралы Қа-
зақстан Республикасының 2008 жылғы 4 мамырдағы N 31 Заңы. Қол жеткізу режимі: // http://adilet.zan.kz/kaz/
docs/Z080000031_

7 Біріккен Ұлттар Ұйымының Сыбайлас жемқорлыққа қарсы конвенциясын ратификациялау туралы Қа-
зақстан Республикасының 2008 жылғы 4 мамырдағы N 31 Заңы. Қол жеткізу режимі: // http://adilet.zan.kz/kaz/
docs/Z080000031_

тұлға» дегеніміз: і) Қатысушы мемлекеттің 
заң шығарушы, атқарушы, әкімшілік немесе 
сот органында тұрақты немесе уақытша негіз-
де еңбекке ақылы немесе ақысыз, осы тұлға-
ның лауазым дәрежесіне қарамастан, қандай 
да бір қызмет атқаратын кез келген тағайында-
латын немесе сайланатын тұлғаны білдіреді; 
іі) қандай да бір көпшілікке арналған міндет-
ті орындайтын, мұның өзі Қатысушы мемле-
кеттің ішкі заңнамасында анықталатындай 
және осы Қатысушы мемлекеттің құқықтық 
істі реттеу саласында қолданатындай, оның 
ішінде көпшілікке арналған ведомство неме-
се көпшілікке арналған кәсіпорында, немесе 
қандай да бір көпшілікке арналған қызмет 
атқаратын кез келген басқа тұлғаны8.

Осы анықтамадан, бірінші белгісі бой-
ынша мемлекеттік органда қызмет істейтін 
тұлғалар, екінші белгісі қосымша сипаттауды 
талап етіп отыр.

Екінші белгісінде көпшілікке арналған 
міндет және көпшілікке арналған қызмет 
жөнінде айтылған.

С.Б. Жилинаның пікірінше, көпшілікке 
арналған міндет бұл жария яғни қоғамдық 
мүддені қанағаттандыру үшін әртүрлі субъ-
ектілердің, әсіресе мемлекеттік құрылымдар-
дың қызмет бағыттары [3, 31 б.]. 

Көпшілікке арналған қызмет ұғымы бірін-
ші ұғымға қарағанда қиынырақ болып келеді, 
ол билік органының актісі немесе әртүрлі 
шарттық және өзге негіздер бойынша мем-
лекеттік емес субъектілермен орындалатын 
мемлекеттің жария қызметі [4, 5 б.].    

«Көпшілікке арналған қызмет» термині  
«мемлекеттік қызмет» ұғымынан қараған-
да кеңірек ол мемлекеттік және мемлекеттік 
емес құрылымдармен де орындалады, оларды 
біріктіретін – қоғамның қажеттілігі, қоғамдық 
мүдде және әлеуметтік маңыздылық [5, 15 б.].  

Көпшілікке арналған қызметті шексіз 
субъектілер саны қолданыла алады, яғни олар 
барлық қызметті пайдаланылушыларға бағыт-
талады. Сонда барлық пайдаланылушылар 
бірдей тең құқықтарға ие болуы тиіс [6, 2 б.].       

Сонымен, қызметтерді талдау көрсеткен-
дей, жария қызметке әлеуметтік қамсыздан-
дыру, медициналық көмек көрсету, оқыту 
және табиғи монополиялар қызметтері жата-
ды. Алайда, өзге де ұқсас қызметтер жария 
болатындығы жөнінде күмәніміз жоқ.

Осы тұжырымды ескере отырып, жекеше 
секторға жария қызметті көрсететін мемле-
кеттік емес құрылымдардың және мемлекет 

үлесі бар құрылымдардың қызметін қоспаған-
да, экономикалық, қаржылық және коммерци-
ялық қызметті жатқызамыз. 

Сонымен, квазимемлекеттік және же-
кеше сектордағы сыбайлас жемқорлық деп 
квазимемлекеттік және жекеше сектордағы 
субъектілермен өздерінің лауазымдық (қыз-
меттік) өкiлеттiктерін және соған байланы-
сты мүмкiндiктерiн жеке өзi немесе делдал-
дар арқылы жеке өзіне не үшінші тұлғаларға 
мүлiктiк (мүліктік емес) игiлiктер мен ар-
тықшылықтар алу немесе табу мақсатында 
заңсыз пайдалануы, сол сияқты игiлiктер мен 
артықшылықтарды беру арқылы осы адамдар-
ды параға сатып алу.

Квазимемлекеттік сектордағы сыбай-
лас жемқорлық субъектісіне қатысты мәселе 
нақты мемлекеттік билік субъектісіне теңел-
се, жекеше секторда қылмыстық жауаптылық 
сұрақтары бөлек шешіледі. Қазақстан Респу-
бликасының қылмыстық кодексінің 9-тарауы 
«Коммерциялық және өзге де ұйымдардағы 
қызмет мүдделерiне қарсы қылмыстық құқық 
бұзушылықтар» деп аталады. Осы тарауда 
көзделген баптар ек түрлі қылмыстық әрекет-
тер үшін жауаптылық көздейді:  өкiлеттiктердi 
терiс пайдалану және параға коммерциялық 
сатып алу. Жекеше сектордағы қылмыс субъ-
ектісі - коммерциялық немесе өзге ұйымда 
басқару функцияларын орындайтын адам. ҚР 
ҚК-нің 3-бабының 19-тармағында коммерци-
ялық немесе өзге ұйымда басқару функцияла-
рын орындайтын адам ретінде – мемлекеттiк 
орган, жергiлiктi өзiн-өзi басқару органы не 
мемлекеттiң үлесi елу пайыздан асатын ұйым 
болып табылмайтын ұйымда тұрақты, уақыт-
ша не арнайы өкiлеттiк бойынша ұйымда-
стырушылық-өкiмдiк немесе әкiмшiлiк-ша-
руашылық мiндеттердi орындайтын адам, 
- көзделген9. 

Шетелдік қылмыстық заңнаманы талдау 
көрсеткендей, АҚШ-та қылмыстық заңнама-
мен банктерде, оның директоры немесе банк қы-
зметкері банк инспекторына несие немесе кез 
келген мүліктік сипаттағы көмек көрсетсе қыл-
мыстық жауаптылыққа тартылады [7, 286 б.]. 

Сингапур қазіргі кезде сыбайлас жемқор-
лық деңгейі бойынша ең төмен ел болып сана-
лады. «Сыбайлас жемқорлыққа қарсы әрекет 
ету туралы» Заңнығ 5,6 баптарында парақор-
лыққа толық тыйым салынған. Бұл талап қыз-
мет түріне қарамастан бірде болып табылады. 
Бірдей қылмыстық жауаптылық мемлекеттік 
билік субъектілеріне, коммерциялық ұйым 

8 Біріккен Ұлттар Ұйымының Сыбайлас жемқорлыққа қарсы конвенциясын ратификациялау туралы Қа-
зақстан Республикасының 2008 жылғы 4 мамырдағы N 31 Заңы. Қол жеткізу режимі: // http://adilet.zan.kz/kaz/
docs/Z080000031_

9 Қазақстан Республикасының Қылмыстық кодексi. Қазақстан Республикасының Кодексі 2014 жылғы 3 шiл-
дедегі № 226-V ҚРЗ. Қол жеткізу режимі: // http://adilet.zan.kz/kaz/docs/K1400000226

субъектілеріне және жеке адамдарға да көз-
делген [7, 287 б.].

Сингапурдың қылмыстық кодексінде 
жекеше сектордағы сыбайлас жемқорлық 
үшін қылмыстық жауаптылық заңсыз та-
быстар мен заңсыз комиссияларды қамти-
ды. Сыбайлас жемқорлықпен күресу мақ-
сатында Сингапур экономика секторына 
қарамастан, материалдық жағынан ақпарат 
берген адамдарды сыйақымен қамту мүм-
кіндігін көздеген еді10. Шетел тәжірибесінде 
экономика секторы бойынша бөлек жауап-
тылыққа тарту немесе жеңілдеу жаза көздеу 
қарастырылмаған екенін аңғару қиын емес.

Отандық қылмыстық кодексте сыбайлас 
жемқорлық үшін жауаптылықты көздейтін екі 

ұқсас тараулар көзделген, біріншісі 9-тарау 
«Коммерциялық және өзге де ұйымдардағы 
қызмет мүдделерiне қарсы қылмыстық құқық 
бұзушылықтар» және екіншісі 15-тарау. «Мем-
лекеттiк қызмет пен мемлекеттiк басқару мүд-
делерiне қарсы сыбайлас жемқорлық және 
өзге де қылмыстық құқық бұзушылықтар» 
және бөлек баптар ҚК-тің басқа тарауларында 
кездеседі. Бірдей заң техникасы мен түсінік-
темесі болу мақсатында осы тарауларды бірік-
тіретін «Сыбайлас жемқорлық қылмыстық 
құқық бұзушылықтары» деген тарауға енгізу 
керек, - де есептеймін. Осындай өзгерістер ен-
гізу сыбайлас жемқорлық үшін жауаптылыққа 
тартуды жеңілдетеді, қылмыстарды тез сара-
лауға мүмкіндік туғызады.

